	Armenian
	Russian

	Արցախը, որ 2007-ին ներկրում էր սպառվող էլեկտրաէներգիայի 60 տոկոսը, նախորդ տարի հասավ էներգետիկ ինքնաբավության նիշին
	

	Էլեկտրաէներգիայի արտադրության ընդլայնումը շարունակվում է՝ արտահանման հեռանկարով: Հիդրոէներգետիկ մեծ հնարավորություններ ունեն հատկապես Քաշաթաղի եւ Շահումյանի շրջանները: Հենց  այստեղ են ներկա պահին իրագործվում էլեկտրաէներգիայի արտադրության ամենախոշոր ծրագրերը:
	

	Ներդրումներն իրականացնում  է մասնավոր կազմակերպություն: Ներդրողներ կան ինչպես Արցախի եւ Հայաստան հանրապետություններից, այնպես էլ արտասահմանից: Կառավարությունը պարզապես ներդրումային գրավիչ դաշտն է ապահովում: Էլեկտրաէներգիայի արտադրության ծավալների աճին ուղղված այս քաղաքականությունը շարունակական է լինելու, 2017-ին այդ քաղաքականության արդյունքները՝ առավել շոշափելի: ՙԱյն, որ այս տարի մինչեւ 35 մեգավատ հզորությամբ հէկեր են շահագործման հանձնվելու՝ ընդհանուր, գումարային, եւ որն ավելին է, քան վերջին 10 տարիներին կառուցածը, արդեն իսկ վառ ապացույցն է այն բանի, որ ծրագիրն իր էֆեկտն ունի՚,- ասվածը կոնկրետ թվերով է հիմնավորում Արցախի Հանրապետության կառավարության ղեկավար Արայիկ Հարությունյանը:
	



